
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒԼԻՍԻ 22-Ի N 1117-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1․ ՀՀ վարչապետի աշխատակազմի տեսչական մարմինների աշխատանքների համակարգման գրասենյակ 
	06.02.2025թ․

	Ի պատասխան Ձեր՝ 2025 թվականի փետրվարի 4-ի թիվ 01/1155-2025 գրության` 
«Հայաստանի Հանրապետության կառավարության 2022 թվականի հուլիսի 21-ի N 1117-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
1. Նախագծի հավելվածի համաձայն՝ կարգով կարգավորվում են Հայաստանի Հանրապետությունում պեստիցիդների և ագրոքիմիկատների պետական գրանցման, վերագրանցման և գրանցումից հանելու հետ կապված հարաբերությունները, հետևաբար՝ որպես Նախագծի ընդունման իրավական հիմք սահմանվել է «Բուսասանիտարիայի մասին» օրենքի 5-րդ հոդվածի 1-ի ն մասի 3-րդ կետը: Միևնույն ժամանակ, Նախագծի հավելվածի 9-րդ, 12-րդ և 13-րդ կետերով սահմանված են պեստիցիդների և ագրոքիմիկատների պարզեցված և ընդհանուր գրանցման դեպքերը, որոնց սահմանման իրավական հիմք է հանդիսանում 2024 թվականի նոյեմբերի 11-ի «Բուսասանիտարիայի մասին» օրենքում փոփոխություններ և լրացումներ կատարելու մասին» ՀՕ-460-Ն օրենքի (այսուհետ նաև՝ Օրենք) 5-րդ հոդվածով լրացվող 6-րդ և 6.1-րդ հոդվածների 2-րդ մասը, այն է՝ Հայաստանի Հանրապետությունում պեստիցիդները և ագրոքիմիկատները գրանցվում են ընդհանուր և պարզեցված ընթացակարգերով: Կառավարությունը սահմանում է պարզեցված ընթացակարգով ագրոքիմիկատների գրանցման իրականացման դեպքերը։ Հետևաբար, հիմք ընդունելով վերոգրյալն՝ առաջարկում եմ Նախագծի ընդունման իրավական հիմք սահմանել նաև վերոնշյալ դրույթները:
Բացի այդ, հարկ եմ համարում նշել, որ Նախագծի իրավակարգավորումները, մեծամասամբ, բառացի կրկնորդում են Օրենքի 5-րդ հոդվածով լրացվող 6-րդ և 6.1-րդ հոդվածների իրավակարգավորումները, հետևաբար՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 1-ին մասի կարգավորումները, այն է՝ նորմատիվ իրավական ակտերով սահմանված նորմերի անհիմն կրկնություններից խուսափելու նպատակով իրավական ակտում կիրառվում են հղումներ, առաջարկում եմ Նախագիծը խմբագրել:
2.Նախագծի հավելվածի 9-րդ կետով սահմանվում է, որ Եվրոպական միության երկրներում արտադրված ֆերոմոնների, բույսերի աճի խթանիչների և կենսաբանական ծագման պեստիցիդների պարզեցված ընթացակարգով գրանցման համար գրանցող երկրի, գրանցման տարեթվի, համարի և գրանցող երկրի գործող անվանացանկում պեստիցիդի ընդգրկվածության վերաբերյալ տեղեկատվությունը չի պահանջվում։ Հարկ եմ համարում նշել, որ «Բուսասանիտարիայի մասին» օրենքում «բույսերի աճի խթանիչներ» և «կենսաբանական ծագման պեստիցիդներ» հասկացություններ սահմանված չեն: Հետևաբար՝ առաջարկում եմ Նախագծով սահմանվող իրավակարգավորումները համապատասխանեցնել «Բուսասանիտարիայի մասին» օրենքում սահմանված հասկացություններին:




1. Նախագծի հավելվածի 12-րդ կետով սահմանվում է, որ Եվրոպական միության երկրներում արտադրված ագրոքիմիկատների պարզեցված ընթացակարգով գրանցման համար գրանցող երկրի, գրանցման տարեթվի, համարի և գրանցող երկրի գործող անվանացանկում ագրոքիմիկատի ընդգրկվածության վերաբերյալ տեղեկատվությունը չի պահանջվում։ Միևնույն ժամանակ, Նախագծի հավելվածի 13-րդ կետով սահմանվում, որ պեստիցիդների և ագրոքիմիկատների պարզեցված ընթացակարգով գրանցման դեպքերն են՝
1. եթե պեստիցիդը արտադրված կամ գրանցված է Եվրոպական միության անդամ պետություններում կամ Մեծ Բրիտանիայի և Հյուսիսային Իռլանդիայի Միացյալ Թագավորությունում կամ Իսլանդիայում կամ Նորվեգիայում կամ Շվեյցարիայում կամ Կանադայում կամ Ամերիկայի Միացյալ Նահանգներում կամ Ռուսաստանի Դաշնությունում կամ Ճապոնիայում կամ Վրաստանում կամ Կորեայի Հանրապետությունում․
1. եթե ագրոքիմիկատը արտադրված կամ գրանցված է Եվրոպական միության անդամ պետություններում կամ Մեծ Բրիտանիայի և Հյուսիսային Իռլանդիայի Միացյալ Թագավորությունում կամ Իսլանդիայում կամ Նորվեգիայում կամ Շվեյցարիայում կամ Կանադայում կամ Ամերիկայի Միացյալ Նահանգներում կամ Ռուսաստանի Դաշնությունում կամ Ճապոնիայում կամ Վրաստանում կամ Կորեայի Հանրապետությունում: 
Վերոգրյալի համատեքստում ստացվում է, որ Եվրոպական միության երկրներում արտադրված պեստիցիդեների, այն է՝ ֆերոմոնների, բույսերի աճի խթանիչների և կենսաբանական ծագման պեստիցիդների և ագրոքիմկատների պարզեցված ընթացակարգով գրանցման համար գրանցող երկրի, գրանցման տարեթվի, համարի և գրանցող երկրի գործող անվանացանկում ագրոքիմիկատի ընդգրկվածության վերաբերյալ տեղեկատվությունը չի պահանջվում, իսկ Մեծ Բրիտանիայի և Հյուսիսային Իռլանդիայի Միացյալ Թագավորությունում կամ Իսլանդիայում կամ Նորվեգիայում կամ Շվեյցարիայում կամ Կանադայում կամ Ամերիկայի Միացյալ Նահանգներում կամ Ռուսաստանի Դաշնությունում կամ Ճապոնիայում կամ Վրաստանում կամ Կորեայի Հանրապետությունում արտադրվածների համար պարզեցված ընթացակարգով գրանցման համար գրանցող երկրի, գրանցման տարեթվի, համարի և գրանցող երկրի գործող անվանացանկում ագրոքիմիկատի ընդգրկվածության վերաբերյալ տեղեկատվությունը պահանջվելու է: Հետևաբար՝ լրացուցիչ հիմնավորման կարիք ունի այն հանգամանքը, թե ինչով է հիմնավորված, օրինակ՝ Մեծ Բրիտանիայում կամ Կանադայում արտադրված պեստիցիդների և ագրոքիմիկատների համար պահանջվելու վերոնշյալ տեղեկատվությունը, իսկ Եվրոպական միության երկրների դեպքում՝ ոչ:

















1. Բացի այդ, հիմք ընդունելով այն հանգամանքը, որ Նախագծի ընդունումը պայմանավորված է «Բուսասանիտարիայի մասին» օրենքում փոփոխություններ և լրացումներ կատարելու մասին» ՀՕ-460-Ն օրենքի ընդունմամբ, հարկ եմ համարում նշել, որ վերոգրյալ օրենքի 9-րդ հոդվածի իրավակարգավորման համաձայն՝ օրենքն ուժի մեջ է մտնում պաշտոնական հրապարակումից վեց ամիս հետո, այսինքն՝ 2025 թվականի հունիսի 3-ին, իսկ օրենքից բխող ենթաօրենսդրական նորմատիվ իրավական ակտերն ընդունվում են օրենքն ուժի մեջ մտնելուց հետո՝ երեք ամսվա ընթացքում:
Ուստի, առաջարկում եմ Նախագծի 2-րդ կետով սահմանված իրավակարգավորումն առ այն, որ Նախագիծն ուժի մեջ է մտնում պաշտոնական հրապարակման օրվան հաջորդող տասներորդ օրը՝ վերանայել, համապատասխանեցնելով օրենքի ուժի մեջ մտնելու ժամկետին:
1. Հաջորդիվ, հիմք ընդունելով այն հանգամանքը, որ Նախագծի իրավակարգավորման առարկա է հանդիսանում պեստիցիդների և ագրոքիմիկատների պետական գրանցման, վերագրանցման և գրանցումից հանելու կարգը, հատևաբար՝ առաջարկում եմ Նախագծով սահմանել պեստիցիդների և ագրոքիմիկատների պետական գրանցման, վերագրանցման և գրանցումից հանելու ընթացակարգերի վերաբերյալ իրավակարգավորումներ:
	




Ընդունվել է















Ընդունվել է





Ընդունվել է մասամբ
«Բուսասանիտարիայի մասին» օրենքում «պեստիցիդ» հասկացությունը սահմանում է՝ «ցանկացած նյութ, կամ նյութերի խառնուրդ․․․», որոնք կարող են համարվել պեստիցիդ, այս համատեսքտում պեստիցիդները կարող են լինել քիմիական, կենսաբանական ծագման և այլն, իսկ նշված տեղեկություններն արտացոլվում են գրանցման գործընթացում հայտատուի կողմից ներկայացվող փաստաթղթերում՝ պեստիցիդի ազդող, համագործիչ, օժանդակ նյութերի բնութագրերում։

Ընդունվել է մասամբ
Նախագծի լրամշակված հավելվածի 12-րդ կետով սահմանվում են պեստիցիդների և ագրոքիմիկատների պարզեցված ընթացակարգով գրանցման դեպքերը, իսկ հավելվածի 8-րդ և 11-րդ կետերով սահմանված են բացառություններ՝ պարզեցած ընթացակարգի հիման վրա գրանցվող ֆերոմոնների, բույսերի աճի կարգավորիչների, կենսաբանական ծագման պեստիցիդների և Եվրոպական միության երկրներում արտադրված ագրոքիմիկատների համար, որպեսզի նշված արտադրատեսակները գրանցելիս չպահանջվի գրանցող երկրի, գրանցման տարեթվի, համարի և գրանցող երկրի գործող անվանացանկում ընդգրկվա-ծության վերաբերյալ տեղեկա-տվությունը։ Բացառությունը պայմանա-վորված է այն հանգամանքով, որ Եվրոպական միության երկրներում, ԱՄՆ-ում, Կանադայում, Ճապոնիայում և այլ զարգացած պետություններում արտադրված նշված պեստիցիդները չեն ենթարկվում այն խիստ կանոններին և իրավակարգավորումներին, ինչպիսիք սահմանված են քիմիական ծագման պեստիցիդների համար,  քանի որ դրանք ավելի անվտանգ են և չեն վնասում մարդկանց կամ կենդանիներին, մասնավորապես, ֆերոմոնները օգտագործվում են վնասատուներին վերահսկելու կամ այլ նպատակներով, հիմնականում արտադրվում և վաճառվում են առանց պաշտոնական գրանցման, քանի որ դրանք կարող են չհանդիսանալ որպես դեղամիջոց և համարվում են հեշտությամբ  վերահսկվող նյութեր։
Եվրոպական միության երկրներում արտադրված ագրոքիմիկատները չեն գրանցվում, դրանք արտադրվում և շրջանառվում են եվրոպական միության կանոնակարգերին և միջազգային ստանդարտներին համապատասխան։ Եվ հետևաբար,  վերոնշյալ արտադրա-տեսաների համար գրանցող երկրի վերաբերյալ տեղեկատվության պահանջը խնդրահարույց կլինի ՀՀ-ում դրանց գրանցման գործընթացը պատշաճ իրականացնելու համար, իսկ նշված արտադրատեսակները շատ կարևոր են  գյուղացիական տնտեսություններում կայուն բուսասանիտարական իրավիճակ ապահովելու համար, բացի այդ առանձնակի կարևորվում են նաև էկոլոգիապես անվտանգ լինելու  տեսանկյունից։
Ընդունվել է












Ընդունվել է


	2․ ՀՀ սննդամթերքի անվտանգության տեսչական մարմին

	21.02.2025թ․

	
	//2258-2025

	«Հայաստանի Հանրապետության կառավարության 2022 թվականի հուլիսի 21-ի N 1117-Ն որոշման մեջ փոփոխություն կատարելու մասին» Կառավարության որոշման նախագծի վերաբերյալ հայտնում եմ հետևյալը․
Նախագծի հավելվածի`
· 28-րդ կետի 4-րդ ենթակետն անհասկանալի է՝ ո՞վ է հայտնաբերում կեղծ տեղեկատվությունը, ի՞նչ կարգով կամ ի՞նչ մեթոդներով և գործիքներով, որ փուլում, սույն որոշման իմաստով ո՞ր դեպքում է տեղեկատվությունը համարվում կեղծ և այլն: Այս դեպքում արդեն իսկ ներմուծված ապրանքների շրջանառությունը ինչպե՞ս է կանոնակարգվում․ 


















· Ձև 1-ը «ծավալում» բառից հետո ավելացնել «պատրաստուկային ձևը» բառերով․ 

· Ձև 1-ում և Ձև 2-ում ավելացնել դրույթ առ այն, որ կնիքը դրվում է վկայականը թղթային եղանակով տրամադրելու դեպքում․ 

· հավելվածում սահմանել դրույթ առ այն, որ վկայականները տրամադրվում են թղթային կամ էլեկտրոնային եղանակով:

	


Ընդունվել է մասամբ
Կեղծ տեղեկատվությունն այն տեղեկատվությունն է, որը խեղաթյուրում է պեստիցիդի իրական բաղադրությունը, ազդեցությունը կամ արդյունա-վետությունը՝ միտումնավոր կամ անտեղյակ ներկայացրած սխալների հետևանքով։ Կեղծ տեղեկատվությունը հայտնաբերվում է տարբեր աղբյուրներից՝  սկսած սպառողներից և օգտագործողներից, մինչև համապատասխան ոլորտներում տարբեր կառույցների (գիտական կազմակեր-պություններ, գործակալություններ և այլն) կողմից կատարված վերլուծությունները, փորձարկումները և Լիազոր մարմնի կողմից պետական վերահսկողության շրջանակներում իրականացված գործունեության (դիտարկումներ, ստուգումներ և այլն) արդյունքները։ Նշված աղբյուրներից ստացված տեղեկատվությունները կամ տվյալները պետք է հաստատված լինեն լաբորատոր փորձարկումներով։
Ընդունվել է

Ընդունվել է


Ընդունվել է

	3․ՀՀ շրջակա միջավայրի նախարարություն
	19.02.2025թ․

	
	1/09.1/1904-2025

	Նախագծում առաջարկվող կարգավորման համաձայն գրանցման, վերագրանցման և գրանցումից հանելու գործընթացն իրականացնում է Հայաստանի Հանրապետության սննդամթերքի անվտանգության տեսչական մարմինը։ Համաձայն 2022 թվականի հուլիսի 21-ի N 1117-Ն որոշման կարգի 3-րդ կետի՝ լիազոր մարմինը ստուգում է ներկայացվող փաթեթների լիակազմությունը և փաստաթղթերի ցանկն ամբողջական լինելու դեպքում փաստաթղթերը հանձնում է հանձնաժաղովի անդամներին՝ մասնագիտական կարծիք տրամադրելու համար։
Հաշվի առնելով գրանցման համար ներկայացված փաթեթներում առկա ոլորտային և խիստ մասնագիտական տեղեկատվությունը, ինչը բազմաթիվ իրավական ակտերով մանրամասն ուսումնասիրելու, նույնականացնելու և հստակեցնելու անհրաժեշտություն ունի, և ինչի համար պահանջվում է մեծ ծավալի աշխատանք և մասնագիտական ռեսուրս, ուստի առաջարկում եմ ստեղծել փորձագիտական կառույց կամ ներգրավել ոլորտային փորձագետների՝ հայտերը,  դրանց առնչվող փաստաթղթերը համապարփակ ուսումնասիրելու և դիրքորոշում ներկայացնելու նպատակով։ 
Անհասկանալի է նախագծի 13-րդ կետով ներկայացվող կարգավորումը, և թե ինչ սկզբունքով է ընտրվել նշված երկրների ցանկը։ Անընդունելի է թունաբանահիգիենիկ գնահատում հավաստող փաստաթուղթ չպահանջելը, իսկ ինչպե՞ս է պետական լիազոր մարմինն առանց տվյալ արտադրանքի անվտանգության վերաբերյալ որևէ փաստացի իրականացված հետազոտությունների, փորձարկումների արդյունքներ ստանալու՝ թույլատրելու տվյալ արտադրանքի շրջանառությունը՝ փորձարկման ենթակա սուբյեկտ դարձնելով տվյալ արտադրանքի գործածության մեջ ներգրավված անձանց և այդ նյութերի կիրառմամբ արտադրված գյուղմթերքը սպառողներին, նրա սերունդներին, շրջակա միջավայրին։ 
Անհասկանալի է, թե ինչու օտարերկրյա պետություններում արտադրված պեստիցիդների գրանցման համար չի պահանջվում դաշտային և լաբորատոր փորձարկման արդյունքների մասին տեղեկանք, այն դեպքում, երբ ՀՀ-ում արտադրված պեստիցիդների համար պահանջվում է տեղեկանք՝ ՀՀ-ում դրանց 2 տարվա անընդմեջ դաշտային և լաբորատոր փորձարկման արդյունքների վերաբերյալ։ Առաջարկում եմ սույն պահանջը տարածել նաև օտարերկրյա պետություններում արտադրված պեստիցիդների վրա, հաշվի առնելով, որ այլ երկրներում դաշտային փորձարկման արդյունքները կարող են լիովին տարբերվել ՀՀ-ում դաշտային փորձարկման արդյունքներից՝ հաշվի առնելով տարբեր բնակլիմայական պայմանները, օդի խոնավությունը և շատ այլ գործոններ։






	Չի ընդունվել
Պեստիցիդների և ագրոքիմիկատների գրանցման համար մասնագիտական խումբ ստեղծելու, ինչպես նաև օտարերկրյա պետություններում արտադրված պեստիցիդների դաշտային և լաբորատոր փորձարկումների վերաբերյալ ներկայացված առաջար-կությունները սույն նախագծի կարգա-վորման առարկա չեն հանդիսանում։ Համապատասխան կարգավորումները սահմանված են 2024 թվականի նոյեմբերի 15-ին ընդունված «Բուսասնաիտարիայի մասին» օրենքում փոփոխություններ և լրացումներ կատարելու մասին ՀՕ-460-Ն օրենքով։
Միաժամանակ, վերոնշյալ երկրներում արտադրված կամ գրանցված թունաքիմիկատները պարզեցված ընթացակարգով գրանցելու համար հաշվի են առնվել տվյալ երկրներում պեստիցիդների արտադրության, օգտագործման, թունաբանահիգիենիկ փորձաքննությունների գործընթացների նկատմամբ վերահսկողության գործող իրավակարգավորումները,  պեստիցիդ-ների կիրառության ոլորտում առկա գիտափորձարարական աշխատանքների իրականացման հնարավորություններն ու լաբորատոր կարողությունները,  դրանց տեխնիկական բարձր վերազինվա-ծությունը և համապատասխանությունը միջազգային չափանիշներին։  Հետևաբար, նման գերհագեցած լաբորատորիաներում և գիտահետա-զոտական հաստատություններում իրականացված փորձարկումների արդյունքներերով, ինչպես նաև խիստ չափանիշներ ունեցող համակարգերով արտադրված և օգտագործվող թունաքիմիկատները հանրապետու-թյունում գրանցելու համար կրկնակի թունաբանահիգիենիկ փորձարկումներ իրականացնելու անհրաժեշտությունը բացակայում է։  


	4․ՀՀ առողջապահության նախարարություն
	04․03․2025թ․

	
	ԱԱ/19/3694-2025

	Ի պատասխան Ձեր՝ 04.02.2025թ. N 01/1155-2025 գրանցված գրության՝ հայտնում եմ Ձեզ, որ «Հայաստանի Հանրապետության կառավարության 2022 թվականի հուլիսի 21-ի N 1117-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ Առողջապահության նախարարությունը դիտողություններ և առաջարկություններ չունի: 

	

	5․ ՀՀ ֆինանսների նախարարություն
	20․02․2025թ․

	
	01/11-4/3175-2025

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2022 թվականի հուլիսի 21-ի N 1117-Ն որոշման մեջ փոփոխություն կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի: 

	-

	6. ՀՀ արդարադատության նախարարություն
	25․03․2025թ․

	
	/27.2/12765-2025

	«Հայաստանի Հանրապետության կառավարության 2022 թվականի հուլիսի 21-ի N 1117-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1.Նախագծի վերնագրում «փոփոխություն» բառից հետո անհրաժեշտ է լրացնել «լրացում» բառը՝ նկատի ունենալով այն, որ Նախագծով նախատեսվում է իրականացնել նաև լրացում:												2. Հավելվածի 8-րդ և 11-րդ կետերում օգտագործվում է «տեղեկատվությունը» եզրույթը, այնինչ առերևույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկությունների» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին, ուստի տարընթերցումներից խուսափելու նպատակով անհրաժեշտ է Նախագծում նշված «տեղեկատվությունը» բառը փոխարինել «տեղեկությունը» բառով՝ համապատասխան թվով և հոլովաձևերով՝ նկատի ունենալով «Տեղեկատվության ազատության մասին» օրենքի 3-րդ հոդվածի դրույթները:				
3․ Նախագծի 2-րդ կետով հաստատվող հավելվածի (այսուհետ՝ Հավելված) 11-րդ կետի համաձայն՝ Եվրոպական միության երկրներում արտադրված ագրոքիմիկատների պարզեցված ընթացակարգով գրանցման համար գրանցող երկրի, գրանցման տարեթվի, համարի և գրանցող երկրի գործող անվանացանկում ագրոքիմիկատի ընդգրկվածության վերաբերյալ տեղեկատվությունը չի պահանջվում: 			Միևնույն ժամանակ, Հավելվածի 12-րդ կետի համաձայն՝ պեստիցիդների և ագրոքիմիկատների պարզեցված ընթացակարգով գրանցման դեպքերն են՝			1) եթե պեստիցիդը արտադրված կամ գրանցված է Եվրոպական միության անդամ պետություններում կամ Մեծ Բրիտանիայի և Հյուսիսային Իռլանդիայի Միացյալ Թագավորությունում կամ Իսլանդիայում կամ Նորվեգիայում կամ Շվեյցարիայում կամ Կանադայում կամ Ամերիկայի Միացյալ Նահանգներում կամ Ռուսաստանի Դաշնությունում կամ Ճապոնիայում կամ Վրաստանում կամ Կորեայի Հանրապետությունում․											2) եթե ագրոքիմիկատը արտադրված կամ գրանցված է Եվրոպական միության անդամ պետություններում կամ Մեծ Բրիտանիայի և Հյուսիսային Իռլանդիայի Միացյալ Թագավորությունում կամ Իսլանդիայում կամ Նորվեգիայում կամ Շվեյցարիայում կամ Կանադայում կամ Ամերիկայի Միացյալ Նահանգներում կամ Ռուսաստանի Դաշնությունում կամ Ճապոնիայում կամ Վրաստանում կամ Կորեայի Հանրապետությունում: 										Նկատի ունենալով այն հանգամանքը, որ կարգավորմամբ պարզեցված ընթացակարգերով գրանցումներ իրականացնելը նախատեսված են ինչպես Եվրոպական միության երկրների, այնպես էլ այլ երկրների համար, ուստի լրացուցիչ պարզաբանման կարիք ունի, թե ինչ հիմնավորմամբ է Հավելվածի 11-րդ կետով նախատեսված պահանջը վերաբերում միայն Եվրոպական միության երկրներին (օրինակ՝ Մեծ Բրիտանիայում կամ Կանադայում արտադրված ագրոքիմիկատների համար վերոնշյալ տեղեկությունները պահանջելը) :				
Բացի այդ, Հավելվածի 12-րդ կետով առաջարկվող կարգավորման իրավաչափությունը խնդրահարույց է այն տեսանկյունից, որ Նախագծին կից ներկայացված հիմնավորմամբ բավարար չափով բացահայտված չէ, թե ինչ սկզբունքներով կամ չափորոշիչներով է ընտրվել վերոնշյալ երկրների ցանկը։
Մասնավորապես անհասկանալի է, ինչպե՞ս է պետական լիազոր մարմինն առանց տվյալ արտադրանքի անվտանգության վերաբերյալ որևէ փաստացի իրականացված հետազոտությունների, փորձարկումների արդյունքներ ստանալու՝ թույլատրելու տվյալ արտադրանքի շրջանառությունը՝ այն դեպքում, երբ Հայաստանի Հանրապետությունում արտադրված պեստիցիդների և ագրոքիմիկատների համար պահանջվում է տեղեկանք՝ դրանց 2 տարվա անընդմեջ դաշտային և լաբորատոր փորձարկման արդյունքների վերաբերյալ, իսկ օտարերկրյա պետություններում արտադրված պեստիցիդների գրանցման համար չի պահանջվում դաշտային և լաբորատոր փորձարկման արդյունքների մասին տեղեկանք:		
	Ամփոփելով վերոգրյալը գտնում ենք, որ Նախագին կից ներկայացված հիմնավորմամբ լրացուցիչ պարզաբանման կարիք ունի նշված երկրկների արտադրանքը պարզեցված ընթացակարգով գրանցելու նպատակահարմարությունը, ինչպես նաև առաջարկում ենք սույն պահանջը (թունաբանահիգիենիկ գնահատումը հավաստող փաստաթուղթ պահանջելը) տարածել նաև օտարերկրյա պետություններում արտադրված պեստիցիդների վրա, հաշվի առնելով, որ այլ երկրներում դաշտային փորձարկման արդյունքները կարող են լիովին տարբերվել Հայաստանի Հանրապետությունում դաշտային փորձարկման արդյունքներից՝ հաշվի առնելով տարբեր բնակլիմայական պայմանները, օդի խոնավությունը և շատ այլ գործոններ։	







































	


4. Հավելվածի 15-րդ կետում օգտագործվող «15-րդ կետում» բառերը անհրաժեշտ է փոխարինել «14-րդ կետում» բառերով:		
					
5. Հավելվածի 17-րդ կետում հստակեցման կարիք ունի, թե որ պահից սկսած է հաշվարկվում կարգավորմամբ առաջարկվող 5 աշխատանքային օրը (արտադրանքը գրանցելու մասին որոշումը կայացնելու, թե այդ որոշումը ծանուցելու պահից):		Սույն դիտողությունը վերաբերում է նաև Հավելվածի 33-րդ կետին:		
6. Հավելվածի 29-րդ կետով նախատեսվում է պեստիցիդները և ագրոքիմիկատները գրանցումից հանելու վերաբերյալ կարգավորումներ, մինչդեռ Նախագծով սահմանված չեն արտադրանքները գրանցումից հանելու ժամկետների վերաբերյալ կարգավորումներ, ուստի առաջարկում ենք Հավելվածի 29-րդ կետի 1-4-րդ ենթակետերով հստակեցնել արտադրանքները գրանցումից հանելու ժամկետների վերաբերյալ կարգավորումներ:

	



Ընդունվել է


Ընդունվել է








Ընդունվել է մասամբ
Նախագծի 2-րդ կետով հաստատվող հավելվածի (այսուհետ՝ Հավելված) 11-րդ կետում ավելացվել են նաև Մեծ Բրիտանիայի և Հյուսիսային Իռլանդիայի Միացյալ Թագավորությունը, Իսլանդիան, Նորվեգիան և Շվեյցարիան։ ԵՄ երկրներում պարարտանյութերը չեն ենթարկվում պարբերական կամ մասնակի գրանցման, այլ դրանց շրջանառությունը կարգավորվում է Եվրոպական Միության պարար-տանյութերի կանոնակարգով (EC N 2003/2003), որը սահմանում է անվտանգության հատուկ պահանջներ և չափանիշներ։ ԵՄ պարարտանյութերի կանոնակարգը թույլ է տալիս պարարտանյութերի ազատ շրջանառություն ամբողջ Եվրոպական միությունում՝ համապատասխանեցնելով այդ նյութերը որոշակի անվտանգության ստանդարտներին։ 
Հավելվածի 11-րդ կետով սահմանված մնացած եվրոպական պետությունները չեն հանդիսանում ԵՄ անդամ, սակայն նշված երկրներում տվյալ ոլորտում գործող օրենսդրությունը հիմնված է ԵՄ կանոնակարգերի վրա, ինչը հնարավորություն է տալիս նմանատիպ մոտեցումներ կիրառել նաև այս երկրներում ագրոքիմիկատների շրջանառության նկատմամբ, հետևաբար, այն կարգավորվում է նույն կերպ, ինչպես ԵՄ-ում: Այսպիսով, ԵՄ երկրներում և ԵՄ օրենսդրությամբ կարգավորվող երկրներում ագրոքիմիկատները չեն գրանցվում առանձին, այլ պարզապես պետք է համապատասխանեն սահմանված ստանդարտներին և պահանջներին, որը խստորեն վերահսկվում է համապատասխան մարմինների կողմից:
Միաժամանակ, Հավելվածի 12-րդ կետով առաջարկվող իրավակարգավորումները սահմանվել են՝ հաշվի առնելով նշված երկրներում պեստիցիդների և ագրոքիմիկատների արտադրության, օգտագործման, թունաբանահիգիենիկ փորձաքննությունների գործընթացների նկատմամբ վերահսկողության գործող իրավակարգավորումները,  պեստիցիդների կիրառության ոլորտում առկա գիտափորձարարական աշխատանքների իրականացման հնարավորություններն ու լաբորատոր կարողությունները,  դրանց տեխնիկական բարձր վերազին-վածությունը և համապատասխա-նությունը միջազգային չափանիշներին։ Ուստի, ինչպես նշված է նախագծի հիմնավորման մեջ՝ նման գերհագեցած լաբորատորիաներում և գիտահե-տազոտական հաստատություններում իրականացված փորձարկումների արդյունքներերով, ինչպես նաև վերահսկողական խիստ չափանիշներ ունեցող համակարգերով արտադրված, գրանցված և օգտագործվող թունաքիմիկատները մեր հանրա-պետությունում գրանցելու համար կրկնակի թունաբանահիգիենիկ փորձարկումներ իրականացնելու անհրաժեշտությունը բացակայում է։ Հարկ է նշել, որ պեստիցիդների դաշտային և լաբորատոր փորձարկման արդյունքների վերաբերյալ տեղեկանքի պահանջի, ինչպես նաև պարզեցված ընթացակարգով գրանցվող պեստի-ցիդների և ագրոքիմիկատների համար թունաբանահիգիենիկ գնահատումը հավաստող փաստաթղթի պահանջի բացակայության վերաբերյալ իրավա-կարգավորումները սույն նախագծի կարգավորման առարկա չեն հանդիսանում, համապատասխան կարգավորումները սահմանված են 2024 թվականի նոյեմբերի 15-ին ընդունված «Բուսասանաիտարիայի մասին» օրենքում փոփոխություններ և լրացումներ կատարելու մասին ՀՕ-460-Ն օրենքով։

Ընդունվել է


Ընդունվել է



Ընդունվել է






	7․ ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	05․05․2025թ․

	
	48.56/14352-2025

	Ի պատասխան Ձեր՝ սույն թվականի ապրիլի 22-ի թիվ 01/8156-2025 գրության՝ «Հայաստանի Հանրապետության կառավարության 2022 թվականի հուլիսի 21-ի N 1117-Ն որոշման մեջ փոփոխություն և լրացում կատարելու մասին» Կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
1. Նախագծի հավելվածի (այսուհետ՝ Հավելված) 18-րդ կետի 1-ին ենթակետի համաձայն՝ Լիազոր մարմինը պեստիցիդի գրանցումը մերժում է, եթե` պեստիցիդի ազդող նյութը կամ համագործիչ կամ օժանդակ նյութերից որևէ մեկը ներառված է Հայաստանի Հանրապետության կառավարության 2005 թվականի մարտի 17-ի N 293-Ն որոշման հավելվածով հաստատված Հայաստանի Հանրապետությունում արգելված քիմիական նյութերի և թունաքիմիկատների ցանկում կամ դրանց քանակությունը գերազանցում է ցանկով սահմանված թույլատրելի պարունակությունը: Հավելվածի 19-րդ կետի 1-ին ենթակետի համաձայն՝ Լիազոր մարմինը ագրոքիմիկատի գրանցումը մերժում է, եթե` ագրոքիմիկատի սննդատարրերից որևէ մեկը ներառված է Հայաստանի Հանրապետության կառավարության 2005 թվականի մարտի 17-ի N 293-Ն որոշման հավելվածով հաստատված Հայաստանի Հանրապետությունում արգելված քիմիական նյութերի և թունաքիմիկատների ցանկում կամ դրանց քանակությունը գերազանցում է ցանկով սահմանված թույլատրելի պարունակությունը: Մինչդեռ, հարկ է նկատի ունենալ, որ «Բուսասանիտարիայի մասին» օրենքի (այսուհետ՝ Օրենք) 6-րդ և 6.1-ին հոդվածներով սպառիչ թվարկված են ինչպես պեստիցիդների, այնպես էլ ագրոքիմիկատների գրանցումը մերժելու հիմքերը, որում սակայն, ազդող նյութի կամ համագործիչ կամ օժանդակ նյութերից որևէ մեկի քանակությունը ցանկով սահմանված թույլատրելի պարունակությունը գերազանցելը, որպես պեստիցիդի գրացումը մերժելու հիմք, իսկ Հայաստանի Հանրապետությունում արգելված քիմիական նյութերի և թունաքիմիկատների քանակությունը ցանկով սահմանված թույլատրելի պարունակությունը գերազանցելը, որպես ագրոքիմիկատի գրանցումը մերժելու հիմք նախատեսված չէ:










2․ Ինչ վերաբերում է Հավելվածի 28-րդ կետով սահմանված կարգավորումներին, ապա հարկ է նկատի ունենալ, որ Օրենքով պեստիցիդների և ագրոքիմիկատների վերագրանցումը մերժելու հիմք առհասարակ նախատեսված չէ:
	



Ընդունվել է
Տրվում է պարզաբանում
Նախագծի հավելվածի (այսուհետ՝ Հավելված) 18-րդ կետի 1-ին ենթակետով և  19-րդ կետի 1-ին ենթակետով սահմանված են իրավակարգավորումներ պեստիցիդի կամ ագրոքիմիկատի գրանցումը մերժելու մասին հիմքերի վերաբերյալ, որոնք չեն հակասում «Բուսասանիտարիայի մասին» օրենքի (այսուհետ՝ Օրենք) 6-րդ և 6.1-ին հոդվածներով թվարկված պեստիցիդների և ագրոքիմիկատների գրանցումը մերժելու հիմքերին, Օրենքով սահմանված արգելված քիմիական նյութերն ու թունաքիմիկատները հաստատված են ՀՀ կառավարության 2005 թվականի մարտի 17-ի N 293-Ն որոշմամբ,  իսկ նշված որոշմամբ հաստատված ՀՀ-ում արգելված քիմիական նյութերի և թունաքիմիկատների ցանկում ներառված են ոչ միայն արգելված քիմիական նյութեր, այլև որոշ նյութերի դեպքում՝ դրանց սահմանված թույլատրելի պարունակությունը գերազանցող քանակներ, ուստի սույն նախագծով անհրաժեշտություն է առաջացել հստակեցնել նշված մերժման հիմքը՝ կիրարկման ընթացքում հնարավոր տարընկալումներից խուսափելու նպատակով։
Ընդունվել է
Տրվում է պարզաբանում
Հարկ է նշել, որ ՀՀ վարչապետի աշխատակազմի տեսչական մարմինների աշխատանքների համակարգման գրա-սենյակի 06․02․2025թ․ N /48.56/3447-2025 գրությամբ նախագծի վերաբերյալ ներկայացվել են առաջարկություններ՝ նաև վերագրանցման և գրանցումից հանելու ընթացակարգեր սահմանելու վերաբերյալ, որոնք ընդունվել են և հաջորդիվ սահմանվել են համապատասխան իրավակարգա-վորումները, այդ թվում նաև վերագրանցման մերժման հիմքերի հետ կապված իրավակարգավորումները, որոնք Հավելվածի 24-27-րդ կետերով սահմանված վերագրանցմանն առնչվող դրույթների տրամաբանական շարունակությունն են։ Միաժամանակ, իրավական տեսանկյունից նախագծի վերաբերյալ ներկայացված պետական փորձագիտական եզրակացության մեջ  նշված առաջարկության համատեքստում դիտողություններ առկա չեն։

	8․ ՀՀ առողջապահության նախարարություն
	02․05․2025թ․

	
	ԱԱ/19/14357-2025

	Ի պատասխան Ձեր՝ 22.04.2025թ. N 01/8156-2025 գրանցված գրության՝ Հայտնում եմ Ձեզ, որ «Հայաստանի Հանրապետության կառավարության 2022 թվականի հուլիսի 21-ի N 1117-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ Առողջապահության նախարարությունը դիտողություններ և առաջարկություններ չունի:

	-

	9․ ՀՀ շրջակա միջավայրի նախարարություն
	08․05․2025թ․

	
	1/09.5/5307-2025

	«Հայաստանի Հանրապետության կառավարության 2022 թվականի հուլիսի 21-ի N 1117-Ն որոշման մեջ փոփոխություն և լրացում կատարելու մասին» Կառավարության որոշման նախագծի (այսուհետ՝ Նախագիծ)   լրամշակված տարբերակի վերաբերյալ 

1.  Շրջակա միջավայրի նախարարության (այսուհետ՝ Նախարարություն) 2025 թվականի փետրվարի 18-ի №  1/09.1/1904 գրությամբ ներկայացված առաջարկություններն ու դիտողությունները չընդունելու վերաբերյալ Նախագծի ամփոփաթերթի 3-րդ կետում ներկայացված պարզաբանումն առ այն, որ ներկայացված առաջարկությունները սույն նախագծի կարգավորման առարկա չեն հանդիսանում և համապատասխան կարգավորումները սահմանված են 2024 թվականի նոյեմբերի 15-ին ընդունված «Բուսասանիտարիայի մասին» օրենքում փոփոխություններ և լրացումներ կատարելու մասին ՀՕ-460-Ն օրենքով, Նախարարության համար ընդունելի չէ, քանի որ Նախարարությունը համապատասխան դիտողություններ և առաջարկություններ ներկայացրել է նաև «Բուսասանիտարիայի մասին» օրենքում փոփոխություններ և լրացումներ կատարելու մասին» օրենքի նախագծի առնչությամբ (2024 թվականի հունիսի 12-ի №1/16.7/6664 և հուլիսի 19-ի № 1/ԼՇ/8099 գրություններ), սակայն առաջարկները չեն ընդունվել։
    Հաշվի առնելով, որ ՀՀ-ում պեստիցիդների և ագրոքիմիակատների պետական գրանցման, վերագրանցման և գրանցումից հանելու գործընթացը բավական բարդ, մեծածավալ և ժամանակատար է, պահանջում է համապատասխան նեղ մասնագիտական ներուժ, նյութատեխնիկական ապահովվածություն, իսկ առանց լիարաժեք՝ գիտականորեն հիմնավորված բազմակողմանի գնահատման, այդ թունաքիմիկատների, պարատանյութերի գրանցելը՝ ՀՀ-ում շրջանառության համար թույլատրելը կարող է չափազանց մեծ վնաս պատճառել դրանց հետ շփվող անձանց, գյուղմթերքը սպառող բնակչությանը և ընդհանրապես շրջակա միջավայրին, ուստի կրկին առաջարկում ենք Նախագծում, իսկ անհրաժեշտության դեպքում նաև «Բուսասանիտարիայի մասին» օրենքում կատարել համապատասխան փոփոխություններ և լրացումներ ապահովելով հետևյալը.
ա.  օրենսդրությամբ լիազոր մարմնի համար սահմանել հնարավորություն, որ պեստիցիդների և ագրոքիմիակատների պետական գրանցման գործընթացին աջակցելու համար ներգրավի համապատասխան մասնագետներ, փորձագետներ, իսկ արտադրանքի գրանցման վերջնական որոշումների կայացմանը մասնակցություն ունենա նաև պեստիցիդների և ագրոքիմիկատների գրանցման հանձնաժողովը,
բ. օրենսդրությամբ սահմանել, որ պեստիցիդների և ագրոքիմիակատների պետական գրանցումը պետք է իրականացվի միայն պատշաճ լաբորատոր և դաշտային փորձարկումների կատարման, թունաբանահիգիենիկ գնահատման փաստագրված արդյունքների, եզրակացությունների ներկայացման պարագայում, 
գ. եթե լիազոր մարմնի համար պեստիցիդների և ագրոքիմիակատների պետական գրանցման գործընթացում ընդունելի են Եվրոպական միության կամ այլ զարգացած երկրներում կատարված լաբորատոր և դաշտային փորձարկումների, թունաբանահիգիենիկ գնահատման արդյունքները, ուստի  այդ երկրներում արտադրված և արդեն փորձարկված պեստիցիդների և ագրոքիմիակատների պետական գրանցման պարագայում օրենսդրությամբ սահմանել այդ երկրներում կատարված փորձարկումների արդյունքները հավաստող փաստաթուղթը, ինչպես նաև որակի կամ համապատասխանության սերտիֆիկատները ներկայացնելու պահանջ (ինչը կարող է հանդիսանալ պարզեցված ընթացակարգ այդ երկրներում արտադրված, փորձարկված, պետական գրանցում ստացած արտադրանքը ՀՀ-ում գրանցելու համար),
դ. օրենսդրությամբ սահմանել բացառություն սահմանող այն հրատապ դեպքերը (ենթադրաբար արտակարգ իրավիճակների դեպքում՝ սահմանափակ քանակով և կոնկրետ տարածքի համար), երբ քաղաքականություն մշակող լիազոր մարմնի կողմից ընդունվող իրավական ակտի հիման վրա թույլատրվելու է ներմուծել ՀՀ-ում չգրանցված պեստիցիդ։ Հաշվի առնելով այդ թունաքիմիկատների կամ կենսաբանական ակտիվ նյութերի հնարավոր վնասակար մեծ ռիսկը (խիստ թունավոր, քաղցկեղածին և այլ չափազանց վտանգավոր հատկությունները), առաջարկում ենք այդ արտադրանքի գրանցման համար օրենսդրությամբ այլ բացառություններ չսահմանել:
2.  Նախագծի հիմնավորման 4-րդ կետի համաձայն՝ Նախագծի ընդունումը թույլ կտա Հայաստանի Հանրապետությունում գրանցել և շրջանառել մարդկանց կյանքի, առողջության և շրջակա միջավայրի համար հնարավորինս անվտանգ և որակյալ պեստիցիդներ և ագրոքիմիկատներ, սակայն Նախագծի ամփոփաթերթում բացակայում է ՀՀ հանրային առողջապահության համար լիազորված մարմնի՝ առողջապահության նախարարության կարծիքը սույն Նախագծի վերաբերյալ, ինչն առաջնային կարևորություն պետք է ունենա Նախագծով կարգավորվող հարցերում։ 
	




Չի ընդունվել
1-ին կետի «ա; բ; գ» ենթակետերով ներկայացված առաջարկությունները սույն նախագծի կարգավորման առարկա չեն հանդիսանում, իսկ  «Բուսասանիտարիայի մասին» օրենքում փոփոխություններ և լրացումներ կատարելու մասին ՀՕ-460-Ն օրենքն ընդունվել է սահմանված ընթացակարգերով քննարկումների և անհրաժեշտ հիմնավորումների արդյունքում։ Իսկ «դ» ենթակետով ներկայացված առաջարկության համատեքստում հարկ է նշել, որ ՀՀ-ում չգրանցված պեստիցիդ ներմուծելու վերաբերյալ բացառություն սահմանող հրատապ դեպքը սահմանված է գործող «Բուսասանիտարիայի մասին» օրենքով։
































Ընդունվել է մասամբ
ՀՀ առողջապահության նախարարության 2025թ․ մարտի 7-ի ԱԱ/19/3694-2025 և 2025թ․ մայիսի 2-ի ԱԱ/19/14357-2025 գրությունների համաձայն՝ նախագծի վերաբերյալ դիտողություններ և առաջարկություններ չկան։

	10․ ՀՀ սննդամթերքի անվտանգության տեսչական մարմին
	08․05․2025թ․

	
	/06.1/4/6147-2025

	     «Հայաստանի Հանրապետության կառավարության 2022 թվականի հուլիսի 21-ի N 1117-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի լրամշակված տարբերակի (այսուհետ՝ Նախագիծ) վերաբերյալ ներկայացնում եմ հետևյալ դիտողությունները և առաջարկությունները. 
[bookmark: _Hlk194412455][bookmark: _Hlk197328648]    -  Նախագծի հավելվածի 16-րդ կետում «3» թիվը փոխարինել  «5» թվով.
   









 
 - Նախագծի հավելվածի 17-րդ կետում  «5» թիվը փոխարինել «10» թվով.

   - Նախագծի հավելվածի 18-րդ կետի 1-ին ենթակետը և 19-րդ կետի 1-ին ենթակետը համապատասխանեցնել ««Բուսասանիտարիայի մասին» օրենքում փոփոխություններ և լրացումներ կատարելու մասին ՀՕ-460-Ն օրենքի /այսուհետ՝ Օրենք/ 6-րդ հոդվածի 9-րդ մասի 1-ին կետին.


























 - Նախագծի հավելվածի 30-րդ կետում սահմանված դրույթը հստակեցման կարիք ունի,  մասնավորապես ո՞վ է լիազորված տեղեկատվությունը կեղծ ճանաչելու, ի՞նչ կարգով է այն արվում և ինչպե՞ս է հաստատվում.

- Նախագծի հավելվածի 31-րդ կետով պարզ չէ, թե՞ որ դեպքում է տեղեկատվությունը համարվում է կեղծ և որ դեպքում սխալ, ուստի հստակեցման անհրաժեշտություն կա.

 - Նախագծի հավելվածի 33-րդ կետով սահմանված սահմանափակումները հստակեցման կարիք ունեն.





















    







- Հիմք ընդունելով Օրենքի 9-րդ հոդվածի 1-ին մասը՝ Նախագծի 3-րդ կետով ուժի մեջ մտնելու ժամկետ սահմանել 2025 թվականի հունիսի 3-ը։

	



Չի ընդունվել
Հակասում է «Բուսասանիտարիայի մասին» օրենքով տրված իրավակար-գավորումներին, որի 6-րդ և 6․1-ին հոդվածների 8-րդ մասերով սահմանված է, որ պեստիցիդը կամ ագրոքիմիկատը գրանցելու կամ մերժելու մասին որոշման մասին հայտատուին տեղեկացվում է երեք աշխատանքային օրվա ժամկետում։



Ընդունվել է

Ընդունվել է
Տրվում է պարզաբանում
Նախագծի հավելվածի 18-րդ կետի 1-ին ենթակետով և 19-րդ կետի 1-ին ենթակետով սահմանված իրավակար-գավորումները չեն հակասում «Բուսասանիտարիայի մասին» օրենքի (այսուհետ՝ Օրենք) 6-րդ և 6.1-ին հոդվածներով թվարկված պեստիցիդների և ագրոքիմիկատների գրանցումը մերժելու հիմքերին, քանի որ Օրենքով սահմանված արգելված քիմիական նյութերն ու թունաքիմիկատները հաստատված են ՀՀ կառավարության 2005 թվականի մարտի 17-ի N 293-Ն որոշմամբ,  իսկ նշված որոշմամբ հաստատված ՀՀ-ում արգելված քիմիական նյութերի և թունաքիմիկատների ցանկում ներառված են ոչ միայն արգելված քիմիական նյութեր, այլև որոշ նյութերի դեպքում՝ դրանց սահմանված թույլատրելի պարունակությունը գերազանցող քանակներ, ուստի սույն նախագծով անհրաժեշտություն է առաջացել հստակեցնել նշված մերժման հիմքը՝ կիրարկման ընթացքում հնարավոր տարընկալումներից խուսափելու նպատակով։

Ընդունվել է



Ընդունվել է


Ընդունվել է
Տրվում է պարզաբանում
Նախագծի հավելվածի 29-րդ կետով սահմանված են պեստիցիդների և ագրոքիմիկատների գրանցումից հանելու հիմքերը, ընդ որում 29-րդ կետի 1-ին ենթակետով սահմանված հիմքի առկայության դեպքում թույլատրվում է դրանց իրացումը կամ օգտագործումը մինչև պիտանիության ժամկետի ավարտը։ 29-րդ կետի 2-5-րդ ենթակետերով սահմանված դեպքերի հիման վրա գրանցումից հանելու դեպքում քանի որ տվյալ նյութերը համարվում են չգրանցված պեստիցիդներ կամ ագրոքիմիկատներ, ուստի դրանց նկատմամբ պետական վերասկողության գործառույթների շրջանակներում կիրառվում են օրենքով սահմանված սահմանափակումներ, որոնք սահմանված են «Սննդամթերքի անվտանգության պետական վերահսկողության մասին» օրենքով, մասնավորապես 19-րդ հոդվածի 2-րդ մասով։ Ուստի վերահսկողական գործառույթներ իրականացնող պետական լիազոր մարմինն իր իրավասության շրջանակներում կիրառում է անհրաժեշտ սահմանա-փակումները։

Ընդունվել է մասամբ
««Բուսասանիտարիայի մասին» օրենքում փոփոխություններ և լրացումներ կատարելու մասին ՀՕ-460-Ն օրենքի 9-րդ հոդվածի 4-րդ մասի համաձայն՝ սույն օրենքից բխող ենթաօրենսդրական իրավական ակտերն ընդունվում են օրենքն ուժի մեջ մտնելուց հետո 3 ամսվա ընթացքում։

	11․ ՀՀ վարչապետի աշխատակազմի իրավաբանական վարչության եզրակացություն
	11․06․2025թ․

	
	02/16.20/18647-2025

	1. Ներկայացված նախագծի հավելվածով հաստատվող կարգի 8-րդ և 11-րդ կետերով սահմանված բացառությունները սույն կարգում ամրագրելու համար նախագծի նախաբանում անհարժեշտ է հղում կատարել համապատասխան լիազորող նորմին:
1. Նախագծի հավելվածով հաստատվող կարգի մի շարք կետեր (օրինակ՝ 4-րդ, 7-րդ, 10-րդ, 14-16-րդ, 18-22-րդ, 24-րդ, 25-րդ, 29-րդ) ուղղակիորեն վերարտադրում են «Բուսասանիտարիայի մասին» ՀՀ օրենքով արդեն իսկ սահմանված կարգավորումները, որի պարագայում վերոնշյալ դրույթների ամրագրումը հիմնավորված չէ:

	Ընդունվել է



Ընդունվել է
Տրվում է պարզաբանում
Նշված կետերի ներառումը ենթաօրենսդրական իրավական ակտում պայմանավորված է մի շարք գործնական և համակարգային նպատակներով, նախ՝ հնարավորություն է տալիս ապահովել իրավակարգավորման առարկայի հասանելիությունն ու հասկանալիությունը քաղաքացիների և իրավակիրառ մարմինների համար՝ առանց բազմակի աղբյուրներ ուսումնասիրելու անհրաժեշտության, մասնավորապես, քանի որ նախագծով անհրաժեշտություն է առաջացել սահմանելու պեստիցիդների և ագրոքիմիկատների գրանցմանն առնչվող մի շարք բացառություններ կամ պարզեցված ընթացակարգի դեպքեր, ուստի նպատակահարմար է դրանց բոլոր կարգավորումները համատեղելը՝ բացթողումներից ու շփոթմունքներից խուսափելու, ինչպես նաև իրավական անորոշության նվազեցման նպատակով։  Բացի այդ, իրավական ակտերի կիրառողները չեն պարտադրվում յուրաքանչյուր դեպքում վերադառնալ հիմնական օրենքին՝ դրույթը հասկանալու համար՝ապահովելով ավելի արագ և գործնական իրավական կիրառում, ինչպես նաև հնարավորություն տալով խուսափել «Նորմատիվ իրավական ակտերի մասին» օրենքով սահմանված շրջանաձև և շարունակական հղումներից։

	12․ ՀՀ վարչապետի աշխատակազմի տեսչական մարմինների աշխատանքների համակարգման գրասենյակի եզրակացություն
	11․06․2025թ․

	
	02/16.20/18647-2025

	Քննության առնելով «Հայաստանի Հանրապետության կառավարության 2022 թվականի հուլիսի 21-ի N 1117-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը.
Նախագծի հավելվածի (այսուհետ՝ Հավելված) 18-րդ կետի 1-ին ենթակետի համաձայն՝ Լիազոր մարմինը պեստիցիդի գրանցումը մերժում է, եթե` պեստիցիդի ազդող նյութը կամ համագործիչ կամ օժանդակ նյութերից որևէ մեկը ներառված է Հայաստանի Հանրապետության կառավարության 2005 թվականի մարտի 17-ի N 293-Ն որոշման հավելվածով հաստատված Հայաստանի Հանրապետությունում արգելված քիմիական նյութերի և թունաքիմիկատների ցանկում կամ դրանց քանակությունը գերազանցում է ցանկով սահմանված թույլատրելի պարունակությունը: Հավելվածի 19-րդ կետի 1-ին ենթակետի համաձայն՝ Լիազոր մարմինը ագրոքիմիկատի գրանցումը մերժում է, եթե` ագրոքիմիկատի սննդատարրերից որևէ մեկը ներառված է Հայաստանի Հանրապետության կառավարության 2005 թվականի մարտի 17-ի N 293-Ն որոշման հավելվածով հաստատված Հայաստանի Հանրապետությունում արգելված քիմիական նյութերի և թունաքիմիկատների ցանկում կամ դրանց քանակությունը գերազանցում է ցանկով սահմանված թույլատրելի պարունակությունը: Մինչդեռ, հարկ է նկատի ունենալ, որ «Բուսասանիտարիայի մասին» օրենքի (այսուհետ՝ Օրենք) 6-րդ և 6.1-ին հոդվածներով սպառիչ թվարկված են ինչպես պեստիցիդների, այնպես էլ ագրոքիմիկատների գրանցումը մերժելու հիմքերը, որում սակայն, ազդող նյութի կամ համագործիչ կամ օժանդակ նյութերից որևէ մեկի քանակությունը ցանկով սահմանված թույլատրելի պարունակությունը գերազանցելը, որպես պեստիցիդի գրացումը մերժելու հիմք, իսկ Հայաստանի Հանրապետությունում արգելված քիմիական նյութերի և թունաքիմիկատների քանակությունը ցանկով սահմանված թույլատրելի պարունակությունը գերազանցելը, որպես ագրոքիմիկատի գրանցումը մերժելու հիմք նախատեսված չէ:

	Ընդունվել է




